
121 

hefur vöruna til eða unnið að henni, og í viðskiptum þeirra er söluskatti bætt við 
verð eða verðmæti vörunnar, og skal þá endurgreiða söluskattinn vegna þessara 
viðskipta eftir nánari reglum, settum af fjármálaráðherra. Sama gildir um aðvinnslu 
á vörum, sem innlendur iðnaðarmaður eða framleiðandi fær annan innlendan iðn- 
aðarmann eða framleiðanda til að gera á framleiðsluvöru sinni. 

Söluskattur vegna viðskipta miðast við heildarandvirði vöru án frádráttar 
nokkurs annars kostnaðar en söluskatts þess, er verið er að leggja á, greiða og halda 
eftir, og án tillits til þess, í hverju greiðsla er fólgin, og þótt um sé að ræða skipti 
gegn vöru eða þjónustu. Sé um að ræða skipti á vörum og þjónustu, afhendingu vara 
án endurgjalds, úttekt eiganda úr eigin fyrirtæki eða ef greitt er í vörum eða í þjón- 
ustu, skal miða við almennt gangverð í sams konar viðskiptum. Komi upp ágrein- 
ingur um það, hvað sé almennt gangverð í viðskiptum af þessu tagi eða hvort um 
sams konar viðskipti sé að ræða, sker ríkisskattanefnd úr þeim ágreiningi til 
fullnaðar. 

4. gr. 
Lög þessi öðlast gildi 1. janúar 1959. 

Gjört í Reykjavík, 23. desember 1958. 

Ásgeir Ásgeirsson. 
(L. S.) 

Guðm. Í. Guðmundsson. 

AUGLÝSING 

um skipun og skipting starfa ráðherra o. fl. 

Eftir tillögu forsætisráðherra og samkvæmt 15. gr. stjórnarskrárinnar hefur 
forseti Íslands í dag sett eftirfarandi ákvæði um skipun og skipting starfa ráð- 
herra o. fl.: 

I. Forsætisráðherra Emil Jónsson. Undir hann heyra eftirgreind mál: Stjórnar- 
skráin, mál, er varða forsetaembættið, Alþingi, nema að því leyti sem öðruvísi 
er ákveðið, almenn ákvæði um framkvæmdastjórn ríkisins, skipun ráðherra og 
lausn, forsæti ráðuneytisins, skipting starfa ráðherranna, mál, er varða stjórnar- 

ráðið í heild, hin íslenzka fálkaorða og önnur heiðursmerki. Þingvallanefnd og 

mál varðandi meðferð Þingvalla. Ríkisbúið á Bessastöðum. Samgöngumál, þ. á m. 
vega-, brúa-, vita- og hafnamál, strandferðir, flugmál, þ. á m. flugvallarekstur. 

Póst-, síma- og loftskeytamál. Sjávarútvegsmál, þar undir Fiskifélagið, Fiski- 
málasjóður og Fiskveiðasjóður Íslands, síldarútvegsmál (síildarverksmiðjur og 
síldarútvegsnefnd), sjávarvöruiðnaður og útflutningur sjávarafurða. Almenn 
siglingamál, þar undir atvinna við siglingar. Skipaskoðun ríkisins, Eimskipa- 

félag Íslands h.f. Önnur atvinnumál, sem ekki eru sérstaklega í úrskurði þess- 
um falin öðrum ráðherrum. Enn fremur rafmagnsmál, þ. á m. rafmagnsveitur 

ríkisins og rafmagnseftirlit, vatnamál, þar undir sérleyfi til vatnsorkunotkunar, 
jarðboranir eftir heitu vatni og gufu. Námurekstur. 

II. Ráðherra Friðjón Skarphéðinsson. Undir hann heyrir dómaskipan, dómsmál, 
þar undir framkvæmd refsidóma, hegninga- og fangahús, tillögur um náðun, 
veiting réttarfarslegra leyfisbréfa, málflutningsmenn, lögreglumálefni, þ. á m. 

gæzla landhelginnar, áfengismál, strandmál, sifjaréttarmál, erfðaréttarmál, per- 
sónuréttarmál, eignarréttarmál, yfirfjárráðamál, lög um kosningar til Alþingis 
og kjördæmaskipting, umsjón með framkvæmd alþingiskosninga, ríkisborgara- 
réttur, útgáfa Stjórnartíðinda og Lögbirtingablaðs, húsameistari ríkisins. Kirkju- 
mál. Landbúnaðarmál, þ. á m. útflutningur landbúnaðarafurða, ræktunarmál, 

Þþ. á m. skógræktarmál og sandgræðslumál, búnaðarfélög, dýralækningamál, 

þjóðjarðamál. Félagsmál, almannatryggingar, atvinnubótamál, atvinnuleysis- 
tryggingar, Brunabótafélag Íslands, vinnudeilur, sveitarstjórnar- og framfærslu- 
mál. Barnaheimili. Félagsdómur. Almenn styrktarstarfsemi, þar undir styrkveit- 
ingar til berklasjúklinga og annarra sjúklinga, sem haldnir eru langvinnum 

sjúkdómum, sjúkrasjóðir, ellistyrktarsjóðir, öryrkjasjóðir, slysatryggingasjóðir, 
lífsábyrgðarsjóðir og aðrir tryggingasjóðir, nema sérstaklega séu undan teknir. 
Húsnæðismál, þar undir byggingarfélög. Mælitækja- og vogaráhaldamál. Heil- 
brigðismál, þar undir sjúkrahús og heilsuhæli. 

Ráðherra Guðmundur Í. Guðmundsson. Undir hann heyra utanríkismál, fram- 

kvæmd varnarsamningsins, þ. á m. lögreglumál, dómsmál, tollamál, póst- og 
símamál, flugmál, radarstöðvarnar, heilbrigðismál, félagsmál og önnur þau mál, 
er leiða af dvöl hins erlenda varnarliðs í landinu. Gildir þetta um varnarsvæðin 

og mörk þeirra. Veðurstofan. Fjármál ríkisins, þar undir skattamál, tollamál og 

önnur mál, er varða tekjur ríkissjóðs, svo sem ef verzlun er rekin til að afla 

ríkissjóði tekna, undirskrift ríkisskuldabréfa, fjárlög, fjáraukalög og reiknings- 
skil ríkissjóðs, hin umboðslega endurskoðun, embættisveð. Eftirlit með inn- 

heimtumönnum ríkisins, laun embættismanna, eftirlaun, lífeyrir embættismanna 

og ekkna þeirra, peningamál, þar undir peningaslátta. Yfirleitt fer þessi ráð- 
herra með öll þau mál, er varða fjárhag ríkisins eða landsins í heild, nema 

þau eftir eðli sínu eða sérstöku ákvæði heyri undir annan ráðherra. Hagstofan. 
Mæling og skrásetnins skipa. 
Ráðherra dr. Gylfi Þ. Gíslason. Undir hann heyra menntamál, þar undir skólar, 

útvarpsmál og viðtækjaverzlun. Menntamálaráð Íslands, Þjóðleikhús og önnur 

leiklistarmál, tónlistarmál, kvikmyndamál, söfn og aðrar menningarstofnanir, 
sem reknar eru eða styrktar af ríkinu. Atvinnudeild háskólans, Rannsóknarráð 

ríkisins. Önnur mál, er varða vísindi og listir. Barnaverndarmál. Skemmtana- 

skattur. Félagsheimilasjóður. Íþróttamál. Bókasöfn og lestrarfélög. Iðju- og iðn- 
aðarmál, þar undir Iðnaðarmálastofnun Íslands, útflutningur iðnaðarvara, Sem- 

entsverksmiðja ríkisins, Áburðarverksmiðjan h.f., Landssmiðjan, iðnskólar, iðn- 

aðarnám, iðnfélög, öryggiseftirlit. Einkaleyfi. Ríkisprentsmiðjan Gutenberg. 
Efnahagssamvinnan (OEEC), alþjóðafjármálastofnanir og erlend tækniaðstoð. 
Bankamál. Viðskiptamál, þar undir innflutningsverzlun og gjaldeyrismál. Inn- 

kaupastofnun ríkisins. Ferðaskrifstofa ríkisins. 

Ráðherrafundi skal halda um nýmæli í lögum og mikilvæg stjórnarmálefni. 
skal og ráðherrafundi halda, ef einhver ráðherra æskir að bera þar upp mál. 
Með úrskurði þessum er úr gildi felldur forsetaúrskurður frá 24. júlí 1956, um 

skipun og skipting starfa ráðherra o. fl. 

Þetta birtist hér með öllum þeim, er hlut eiga að máli. 

Forsætisráðuneytið, 23. desember 1958. 

Emil Jónsson. 

Birgir Thorlacius


